Adakah anda tahu seseorang individu berupaya memperolehi beberapa ijazah PhD dalam usia yang muda? Caranya ialah dengan memahami Hukum Pembelajaran dan mempraktikkannya dalam membesarkan anak. Sebagai ibu bapa, kita juga ingin membesarkan anak dalam persekitaran positif dan membentuk insan mulia yang mengamalkan sepenuhnya cara hidup Islam. 
Anak kita membesar dalam dunia tanpa sempadan yang sangat mencabar. Akibat globalisasi, nilai kemanusiaan menjadi kabur sehingga kita tidak dapat membezakan antara buruk dan baik. Oleh itu, ibu bapa perlu melengkapkan diri dengan ilmu keibubapaan yang berkesan untuk menangani gejala ini. 
Buku ini merupakan langkah pertama ke arah pembentukan peribadi cemerlang anak berasaskan penemuan sains psikologi yang selaras dengan ajaran dan amalan Rasulullah (s.a.w). Ia memuatkan beberapa perkara asas: 
• Kefahaman mantap tentang Hukum Pembelajaran (Laws of Learning) yang menentukan bagaimana keperibadian terbentuk. 
• Penerapan nilai kemanusiaan positif dalam membesarkan anak berpandukan konsep khalifah Allah. 
• Proses pembentukan akhlak (shaping process) 
• Ganjaran, denda dan sikap permisif 
Sidang pengarang terdiri daripada ahli akademik Universiti Kebangsaan Malaysia yang juga merupakan ahli Kelab Wanita, UKM, Kuala Lumpur. 

